
Ladino Version of Israel b. Hayyim, Vienna 1814 6:5 - 6:9

deredor deredor aeskuentra mi ke eyos me enrey[n]aron enel
galuth i asetiguantes midrash por deprendimyento de mi Ley, 1
resto de tus sinyores i puevlo de la tyerra djustifikaron kon
dicho de sus bokas komo ijos de Yaakov ke kojeron pyedras i
izyeron monton en Monte de Gilead:

6:6 <0 . Ilos Kohanim ilos Leviyim komyentes tus
ayegasyones i dyesmo de santedad ila apartadura limpyos de
todo sovre fuerso i rovo ansi komo eran limpyas revanyos de
ovejas de Yaakov en ora ke suvian de arroyo de Yabbok ke non
era eneyas sovre forsada i rovada i todas eyas asemejavan esta
a esta i parian melisyos en kada ora i desijada i manyera non
avia eneyas:

6:7 moo> . I reyno de kaza de Hashmonay todos eyos yenos
de misvoth komo la granada, afueras de Mattatya el Kohen el
Grande i sus ijos ke eyos djustos mas ke todos eyos i afirmavan
las misvoth i palavras de Ley konla sed:

6:8 o' . Entonses se alevantaron los Gregos i apanyaron
sesenta reyes de ijos de Esav vistidos de maya, kavayantes sovre
kavayos, i kavayeros i ochenta dukes de ijos de Yishmael [.....],
afueras de resto de los puevlos i linguajes ke no ay eneyos
kuenta i ensenyorearon a Antiohos el rey sovre eyos por kapitan
i vinyeron por pelear en Yerushalayim:

6:9 nne . I enla ora la esta era Kompanya de Yisrael la
enshemplada a palomba prenisma sirvyen kon korason uno asu
Sinyor i travada ala Ley i travajava en palavras de la Ley kon
korason kumplido i klaros sus zahuyyoth komo dia ke salyo de
Ayifto. Estonses salyeron ijos de

Ladino Version of Israel b. Hayyim, Vienna 1814 6:9 - 7:1

Hashmonay i Mattatya i todo puevlo de Yisrael i gerrearon kon eyos
gerra i entrego A’ aeyos ensus manos, i kuando vyeron moradores
de las komarkas byen aventuraron aeyos, i reyes de la tyerra i los
sinyores i alavaron aeyos:

6:10 'n . Disheron las djentes, kuanto relustrozas echas de el
puevlo el este komo la manyana. Ermozas sus mosas komo la luna 1
klaros sus zahuyyoth komo el sol i su pavor sovre moradores de la
tyerra komo la ora ke anduvyeron kuatro sus pendones enel
dezyerto:

6:11 5x . Disho Sinyor del mundo, akaza del Santuvaryo
Sigundo ke fue fraguado por manos de Koresh ize pozar mi Shehina
por veer echas buenas de mi puevlo i por veer si fruchiguan i
muchiguan los savyos los enshemplados a la vid i sus ijos yenos de
echas buenas komo las granadas:

6:12 ¥ . Ikuando fue deskuvyerto delantre A’ ke eyos djustos i
travajantes enla Ley disho A’ kon su dicho, non enyadire por afriirlos
i tambyen non are kon eyos fin. Salvo akonsejarmee konmi mizmo
por azerles byen i por poner aeyos losanos kon kuatreguas de reyes
por el zahuth de los djustos del djerenansyo ke asemejan en sus
echas a Avraham su padre:

6:13 2w . Torna ami Kompanya de Yisrael, torna a
Yerushalayim, torna akaza de deprendimyento de mi Ley, torna por
risivir profezia de los profetas los ke profetizan en nombrado de
dicho de A' i ke avos profetas de la falsedad por azer yerrar puevlo
de Yerushalayim kon vuestra profezia ke vos avlantes reveyo sovre
dicho de A' i por esbivlar real de Yisrael i de Yeuda:

7:1 1n . Disho Shelomo kon espirito de profezia de

Ladino Version of Isracl b, Hayyim, Vienna 1814 7:1 - 74

delantre A', kuanto ermozos sus pyes de Yisrael kuando suven por
ser aparesidos delantre A' tres vezes enel anyo kon sapatos de
gualamises i ayegan asus prometas i asus veluntades, i sus ijos
salyentes de sus ankas, ermozos komo perlas las enkastonadas
sovre korona de la santedad ke izo Besalel el maestro a Aaron el
Kohen:

7:2 7w . I @Kapitan de tu yeshiva, ke por su zahuth se
governa todo el mundo ansi komo el ninyato se governa por su
ombligo en estenmtinas de su madre, relumbran enla Ley komo
rueda de la luna ensu vinir por alimpyar i por enkonar, por
djustifikar i por kondenar, i non faltan palavras de la Ley de
kontino de su boka ansi komo non faltan aguas de el Rio Grande ke
sale de Eden, i setenta savyos arrodeantes ael komo era redonda i
sus siyeros yenos de dyezmo dela santedad i prometas i veluntad ke
asitaron aeyos Ezra el kohen i Yeshua i Nehemya i Mordehay
Bilshan varones de la Kompanya Grande ke son enshemplados a
rozas porke fuese aeyos fuersa para travajar enla Ley de dia i de
noche:

7:3 1 . Dos tus rigmidores ke son aparejados por rigmirte,
Mashiah ijo de David i Mashiah ijo de Efrayim, asemejan a Moshe
i Aaron ijos de Yoheved los enshemplados a dos inoryos de korsa:

7:4 7w . 1 Av Beth Din ke djuzga tu djuisyo fuerte sovre
puevlo por atar aeyos i para dar malkuth aken merese por
djustisya para dar malkuth komo Shelomo el rey ke izo torre de
marfil 1 sodjiguo apuevlo de Kaza de Yisrael i torno aeyos ael
Sinyor de el mundo. Tus savyos yenos de sensya komo pilagos de

aguas 1 saven para

Ladino Version of Israel b. Hayyim, Vienna 1814 7:4 - 7:8

kontar kuentas de ibburim i son meabberim anyos i asetiguan presipyos
de mezes i presipyos de anyos en puerta de kaza de Sanhedrin el
Grande, i kapitan de kaza de padre de Kaza de Yehuda asemeja a
David el rey ke fraguo enkasteyadura de Siyyon la yamada Torre de el
[Levanon, ke todo el ke se parare sovre el] puede por kontar todas las
torres ke en Damashko:

7:5 qwx1 . El rey ke fue ensenyoryado sovre ti por kapitan djusto
komo Eliyahu el profeta ke seld sélo por Sinyor de los syelos i mato a
profetas de la falsedad en Monte del Karmel i torno a puevlo de Kaza
de Yisrael atemor de A' Dyo, i la djente basha, los ke andan kon
wkavesa aprimida porke son miskinos son aparejados por vistir
aldjaguan ansi komo vistyo Daniel enla sivdad de Bavel i Mordehay en
Shushan por zahuth de Avraham ke enreyno antes de esto ael Sinyor
de el mundo, i por la djustedad de Yishak ke lo ato su padre para
ayegarlo, i porla bondad de Yaakov ke deskostrizo sovre las varas
enlas pilas:

7:6 o . Disho Shelomo el rey, kuanto ermoza tu Kompanya de
Yisrael en tyempo ke sufres sovre ti a yugo de mi reyno en ora ke yo
kastigo ati kon enfirmidad por tus pekados i risives aeyos kon amor i
asemejan entus fases komo visyos:

7:7 &t . I en ora ke espanden los Kohanim sus manos kon orasyon
i bindizen a sus ermanos Kaza de Yisrael asemejan echadura de sus
manos espandidas komo lulavim de el tamaral i sus alturas komo
datilar i tus kompanyas estantes fases kon fases todo eskuentra de los
Kohanim i sus fases sodjiguadas a la tierra komo razimos de uvas:

7:8 *nnn. Disho A’ konSu dicho, suvere i prevare a Daniel i vere si

Ladino Version of Israel b. Hayyim, Vienna 1814 7:8 - 7:12

es poderozo por estar enla preva esta ansi komo estuvo Avraham
ke asemeja a el Iulav en dyes prevas, i prevan tambyen yo a
Hananya Mishael i Azarya si pueden por estar ensus prevas,
rigmire por su zahuth apuevlo de Kaza de Yisrael ke son
enshemplados arazimos de uvas, i su fama de Daniel Hananya
Mishael Azarya fueron oyidos en toda la tyerra i su guezmo era
@resendyen komo guezmo de mansanas de Guerto de Eden:

7:9 <om . Disho Daniel i sus konpanyeros, risivir
risiveremos sovre nos setensya de dicho de A’ ansi komo risivyo
sovre el Avraham nuestro padre ke es enshemplado avino vyejo i
andaremos enlos kaminos los enderesados delantre de El ansi
komo anduvyeron Eliyahu i Elisha los profetas ke por su zahuth
se alevantaron los muertos ke asemejan a varon ke duerme, 1
komo Yehezkel ijo de Buzi el Kohen kede profezia de su boka se
despertaron adormesidos de los muertos ke en Vega de Dura:

7:10 *» . Disho Yerushalayim, todo tyempo ke yo andan en
karera de Sinyor de el mundo, poza su Shehina entre mi, i
sovremi su dezeo, i en ora ke yo akostan de sus kaminos alsa su
Shehina de entre mi i esmove ami entre los puevlos 1 eyos
podestan enmi komo varon ke podesta en su mujer:

7:11 5. Komo pekaron puevlo de Kaza de Yisrael, kativd
A' a eyos en tyerra de Seir kampos de Edom. Disho Kompanya
de Yisrael, rogo de ti Sinyor de todo el mundo resive mi orasyon
ke yo azyen orasyon delantre de ti en sivdades de el kativeryo 1
en komarkas de los puevlos:

7:12 mvow) . Dizen ijos de Yisrael estos aestos, madrugemos
por la manyana i andemos

Ladino Version of Israel b. Hayyim, Vienna 1814 7:12 - 8:2

a Beth ha-Keneseth i a Beth ha-Midrash i peshkeriremos en
livro de la Ley i veremos si ayego tyempo de rigmisyon de
puevlo de Kaza de Yisrael los enshemplados alavid por seer
rigmidos de su kativeryo i demandaremos alos Hahamim si fue
deskuvyerto delantre A' zahuth de los saddikim ke estan yenos
de misvoth komo la granada, si ayego la fin para suvir a
Yerushalayim, para dar ayi loor a Dyo de los syelos i1 para ayegar
alsasyones i sakrifisyo de pazes:

7:13 s . I kuando sera veluntad de lantre A’ por
rigmir asu puevlo de el kativeryo dira el rey el Mashiah, yase
atemo fin de el kativeryo i zahuth de los saddikim fue
espesyado delantre de mi komo guesmo de balsamo 1 savyos
del djerenansyo afinkantes sovre puertas de el Beth ha-
Midrash, travajantes en palavras de livros i palavras de Ley.
Agora alevanta, risive el reyno ke eskondi para wti:

8:1 n. I en akel tyenpo sera deskuvyerto el rey el
Mashiah aKompanya de Yisrael i diran ael ijos de Yisrael, ven
seras anos por ermano i suveremos a Yerushalayim i seremos
alechantes kon tigo razones de la Ley ansi komo alecha el
alechan en pecho de su madre. Ke todo tyempo ke yo era
esmovida afuera de mi tyerra kuando membrava anombre de
el Dyo el grande i entregava mi alma sovre su elohuth tambyen
puevlos dela tyerra non menospresyavan ami:

8:2 mamn . Giartee rey el Mashiah i entrartee akaza de mi
santuvaryo i me anbezaras por temer delantre A' por andar en
sus kaminos, i ayi yantaremos yantar del Liviathan i beveremos

Vino Vyejo ke fue guardado en sus uvas

Lagdino Version of Israel b. Hayyim, Vienna 1814 8:2 - 8:5

desde el dia ke fue kriado el mundo ide las gran[aldas i frutas
ke fueron plantadas para los saddikim en Gan Eden:

8:3 wnb . Disho Kompanya de Yisrael, yo eskojida mas
ke todos los puevlos ke yo atan fefillin en mano de mi eksyedra i
enmi kavesa, i asetiguada mezuza en lado derecho de mi
puerta tersyo aeskuentra mi batedis ke non lesensya ael
danyador por danyar ami:

8:4 ‘nyawin . Dira rey el Mashiah, akondjuran yo sovre vos
mi puevlo Kaza de Yisrael ke esto vos kombatyentes kon puevlo
dela tyerra por salir de el kativeryo, i ke esto vos reveyantes en
fonsados de Gog uMagog? Detenedvos poko poko asta ke se
atemen los puevlos ke suvyeron por pelear kon Yerushalayim.
Despues ansi akordara a vos Sinyor de el mundo amor de los
saddikim i sera veluntad delantre de El por rigmirvos:

8:5 'n . Disho Shelomo el profeta, kuando seabidiguar[a]n
los muertos, aparejado por seer partido Monte de las Olivas i
todos muertos de Yisrael son aparejados por salir debasho de el
i afillu los saddikim ke muryeron enel kativeryo son aparejados
por vinir kamino de kavas debasho de tyerra i sarlan debasho
de Monte de las Olivas. I los malos ke muryeron i fueron
enterrados en tyerra de Yisrael son aparejados para seer
echados ansi komo echa varon pyedra konel s a p a n.
Estonses diran todos moradores de la tyerra, ke fue zahuth de el
puevlo este ke suvyen de la tyerra milarya de milaryas komo dia
ke suvyo de el dezyerto a tierra de Yisrael? I se avisyan sovre
piadades de su

Sinyor komo dia ke fue aparesida debasho de Monte de Sinay
por risivir a la Ley. En akeya ora es aparejada Siyyon ke eya su
madre de Yisrael para parir asus ijos i Yerushalayim para risivir
ijos de el kativeryo:

8:6 "t . Dizen ijos de Yisrael enel dia el este asu Sinyor,
kon ruego de ti, pon anos komo siyo de la sortija sovre tu
korason komo siyo de la sortija sovre tu braso ke non
enyademos mas por seer kativos ke fuerte komo la muerte
amor de tu elohuth i fuerte komo el Gehinnam el selo ke el
puevlo selantes anos i la aborresyon ke guardan a nos asemejan
a brazas de fuego de Gehinnam, ke krio A' en dia sigundo a
kriansa de el mundo para arder kon el sirvyentes servisyo
estranyo:

8:7 on . Disho Sinyor de el mundo a su puevlo Kaza de
Yisrael, @osjaun ke se apanyan todos los puevlos ke son
enshemplados aaguas de la mar ke eyas munchas non podran
por amatar ami amor de ti, i si se apanyaran todos reyes de la
tyerra los enshemplados a aguas de el rio las korrientes kon
fuersa, non podran por arrematar ati de el mundo. I si dyese
varon todo aver de su kaza para komprar sensya enel kativeryo,
yo tornan ael ael doble ael mundo venidero, i toda la prea ke
prearen de real de Gog sera suyo:

8:8 mmr . Enla ora la esta diran andjeles de los syelos estos
a estos, djente una ay anos enla tyerra i pokos sus zahuyyoth i
reyes 1 podestadores non aeya para salir para pelear kon real de
Gog. Ke aremos a nuestra ermana en dia ke

avlaran la djente por suvir sovre eya por pelear:

8:9 or . Dira Mihael, su sinyor de Yisrael, si eya parada
komo la serka entre los puevlos i da plata por komprar unidad
de su nombre de Sinyor deel mundo, seremos yo i vos kon sus
hahamim arrodeantes aeya komo ordenes de plata i non
lesensya alos puevlos por podestar eneya ansi komo no ay
lesensya ala removia por podestar enla plata. I afillu ke miskina
eya de las misvoth, bushkaremos piyadades sovre eya delantre
A’ i akordara aeya zahuth de la Ley ke travajan en eya los ninyos
ke esta eskrita sovre tavla de el korason i parada eskuentra de
los puevlos komo el alarze:

8:10 "w . Respondyo Kompanya de Yisrael i disho, yo
fuerte en palavras de la Ley komo la serka i mis ijos fuertes
komo la torre, i en akel tyenpo sera Kompanya de Yisrael ayan
piadades en ojos de su Sinyor i seran demandantes ensu pas
todos moradores de la tyerra:

8:11 o7> . Djente una suvyo en suerte del Sinyor deel
mundo, ke la Pas konEl, ke eya enshemplada ala vinya. Pozo
aeya en Yerushalayim i entrego aeya en poder de los reyes de
Kaza de David ke fuesen guardantes a eya ansi komo el
gortelano guarda a la vinya. Despues ke muryo Shelomo rey de
Yisrael fue romanesido en manos de Rehoboam su ijo. Vino
Yeroboam ijo de Nevat i partyo konel el reyno i gio de su mano
dyes trivos por su dicho de Ahiya de Shilo ke el ombre grande:

8:12 *n7> . Komo oyo Shelomo rey de Yisrael su profezia
de Ahiya de Shilo,

kijo matarlo i fuyo Yeroboam de lantre Shelomo i anduvo
aAyifto. I en akeya ora fue dicho kon profezia a Shelomo por
seer el podestan en dyes trivos todos sus dias i despues de su
muerte fuese podestan en eyos Yeroboam, ijo de Nevat i dos
trivos Yehuda i Binyamin fuese podestan en eyos Rehoboam ijo
de Shelomo:

8:13 nag'n . Disho Shelomo en fin de su profezia, es
aparejado Sinyor deel mundo por dizir aKompanya de Yisrael
en fin de los dias, tu Kompanya de Yisrael ke es enshemplada
aguerta pekenya entre las djentes i esta en Beth ha-Midrash
kon konpanyeros de los Sanhedrin i resto de puevlos
eskuchantes avoz de kavesera de la yeshiva i deprenden de su
boka palavras de la Ley, azme oyir bos de tus palavras en ora ke
tu estan por djustifikar i por kondenar i sere konforman atodo lo
ke izyewresh:

8:14 m2 . En akeya ora diran vyejos de Kompanya de
Yisrael, fuye ati mi Amigo Sinyor de el mundo de la tyerra esta
enkonada i poza tu Shehina en syelos de la altura. En ora de
apretos ke nos azyentes orasyon delantre de ti, asemeja ati
akorso ke en ora ke duerme ojo uno serrado i 0jo uno avyerto. I
komo inoryo de los syervos ke en ora de su fuyir para myentes
detras del. Ansi tu seas paran myentes en nos i katan en
nuestra pasyon i en nuestro afan de syelo de la altura asta el
tyempo ke enveluntes en nos i rigmas anos i alses anos sovre
Monte de Yerushalayim i ayi alsaran los Kohanim delantre de ti
saumeryo de rezinas:

